
MAANDA KARFEEJE CUƁAAƊE 
PTME : Golliree no higitori heɓa taa inna suka raaɓa suka muuɗum ñaw sidaa 
PCIMA : Ñaw rafi neema ɓurungu bonnde 
PCIME : Kala ñawtingol ñabbi sukaaɓe 
ANJE : Firtagol suka woni nde fuɗɗi mawnude 
WASH : La’aare ndiyam, kaake muuɗum e laabi laɓɓinirti muuɗum  
STAN : Ndaarangol golle e laabi muuɗum 
CNCN : Waaldeere woodunde nder banƴeeji dey na ndaarana neemagol no hegitori  
CRCN : Waaldeere woodunde nder reezooji dey na ndaarana neemagol no hegitori 
PNMN : Talkuru waaldeere ndaaranoore neemagol no hegitori e torramuuɗum so woofi 
laawol 
PSNM : Talkuru golle muuyaaɗe ɗe nganaa doole 
PLD    : Talkuru fiirtooru golleeji sera leydi 
PCD    : Talkuru fiirtooru golleeji meeri 
PRD    : Talkuru fiirtooru golleeji reezo 
PAI     : Talkuru hollooru ko gollete ley hitaande 
ATPC  : Saɗɗa leydi ɓilaakina dow ko’e yimɓe leydi ndin 
TPI     : Ñawtingol ñaw ɓiɓɓe deedi  
CPS    : Suudu lokotoro pamardu 
VIH    : Ñaw sidaa 
ONG : Waaldeere mawnde golloore golleeji ɗi nganaa gofernema 
OSC : Golleeji baale ɗe nganaa gofernema 
OBC : Baale gollooje golleeji sera leydi 
PTF : Kokkooɓe mabaale  ceede gollirɗe e anndal gollirgal 
PEC : Ñawtingol ñawɓe 
FS : Gollooɓe faa cellal heɓee 
ASBC : Dokorooɓe togoosuɓe nder leydi 
PNDES : Talkuru fiirtooru no golleeji leydi Burkina njaarata 

YEMRE ARANEERE : KO JOGITETE NDER POLITIK ON  
Ayka yimɓe leydi Burkina wo yimɓe 20 244 079. Ley hitaande fu, ko yimɓe ɓen ɓeydoto 
na waɗa 3, 1 % (INSD, RGPH yahade 20181). Ley adadu yimɓe ɓen ko waɗi 52 % fu yo 
rewɓe wooɗi 24 % fu yo rewɓe ndimooɓe. 

Ko jaali e yimɓe leydi burkina fu yo njokolɓe, ley maɓɓe 47,6 % fu na ñaki duuɓi sappo e 
joy (15) e 17,8% ɓe duuɓi muɓɓen ñaki joy (05). Golleji demal, mardi e kanƴe woni ko 
jogii na yahara leydi ndin yeeso. Keewal jawdi leydi ndin ƴuwaataana e demal, ammaa 
leydi ndin waaway henñude neema on, wooɗi neema on hisay e ñawuuji. Fay so ley duuɓi 
cakitiiɗi woodi ko samti, na en mbaawi jokitaade ke laawol neema leydi ndin na satti 
sanne. 

Sabu ley hitaande 20192, ley sukaaɓe nay fu suka go’oto ñakuɗo duuɓi joy na woodi 
malɗe e banngal mawnugol muuɗum (25, 4 %), 17, 3 % na hollina huyfeeyi teddeefi 
banngal duuɓi muuɗum). Faa hannden, woɓɓe fu ngala vittamin sabu rewɓe  keddiɓe na 
ndima ko waɗata 62% ngalaa ƴiiƴam maa ɗam keewa e terɗe muɓɓen, e ko ɓuri 
sukaaɓe njeetato (08) ñakuɓe duuɓi joy (05) ley sappo (10) e ko waɗata sukaaɓe 7% fu 
yonuɓe njaande jannde ekkol. Kujje kewɗe saabi rafooji. Ley kujje ɗen, mbooka bonɗo 
banngal neema na ɗon, cellal, kujje kaɓɓodiiɗe yimɓe e jawɗi e finaatawaaji. Al’aadaaji 
yimɓe ley finaatawa saabi ko heewi e ko waddata neemaade neema mo heewa nafaa, mo 
hokkata ternɗe semmbe. Ley majji na en mbaawi limtude hono neemaaji kaɗaaɗi fata 
rewɓe ñaama soni naɓe keddi na ɓe ndima, e neemaaji kaɗaaɗi fata sukaaɓe ñaama. 

  

 
1 Ko yalti banngal golle njoyaɓo limgal adadu yimɓe leydi burkina, hitaande duuɓi 2019,  holli yimɓe njooɗiiɓi ley Burkina wo  yimɓe 
20 487 979 habitants, INSD, lewru  septembere 2020 
2 Ko hiiñ banngal ko warata e rafo sattugo wo 9,1 % (tawee 1,0 %  ɓuri sattude) Les prévalences de la malnutrition aiguë, rafo ngo 
taƴrata wo 24,9 %  e rafi ndimu ley leydi ndin fu 17,6 %.  Ko ɓeydi dow jogagol yimɓe na waɗi  sukaaɓe 2,8% tawee sukaaɓe 1,9% d 
fu yo ñawɓe ñaw ɓuttiɗam. (Kiiñol ndaaranoome neema leydi hitaande 2020) 

Nokku anndinngol no rafo jeyira. 
 

 

 

 

 

 

 

 

 

 

 

 

 
Natal 1 : nokku anndinngol no rafo jeyira (UNICEF/SCN.90) 
Haɓdugol rafo na tilsina yimɓe fu kawra dey ngollida banngal sekteereeji golle ɗin fu 
hono yimɓe ngollooɓe heɓa neema keɓe.Ɗum saabi dey dabare kawra dow waɗeede 
politik leydi huuɓuɗo sekteer golleeji kewɗi ƴuude 2020 yahade 2029. Ko riiwete e 
politik wo gollude golleeji heɓa heɓa haarannde yimɓe ɓeydo, ko ɓuri fu rewɓe, sukaaɓe, 
e yimɓe ɓe ngala ko neemo.  

Sekteer golleeji naatooji banngal neema woni: ndeenaagu neema, cellal, ndiyam, laa’aara 
e laaɓal, jannde, ndeenaagu yimɓe e kala ko wallitata neemagol yimɓe. 

I. DABARE FUKKINANDE, HOOREEƁE GOLLAL NGAL, E LAABI 
POLITTIKKAARE LEYDI BANNGAL NEEMA  
Dabare fukkinaade e hooreeɓe gollal e laabi politikki adaaɗi banngal ndaarangol neema 
joƴƴinaama dow yemre sariya N°2008003/PRES/PM/MS/MAHRH/MASSN/MEF ñalaande 
10 lewru janviye hitaande 2008, dow gollugol faa ɓeyda, hokkugol, suɓaade gollooɓe e 
njaaki konsey leydi batoowo batu neemal woni ko.  

Yemre nden hollataana yimɓe cuuɗi battaa laamu e yimɓe nder porjeeji e baale goɗɗe 
ngollooɓe banngal neemal. 

Rafo sukaaɓe 

ñawuuji 
Neemagol neemaaji 

yottaaki 

Inna sukaaɓe e 
cukaloy 

cawrataake Neema keɓataake 
faa na heƴa 

Riikuuji e no hawjorte Gollooɓe, 
jawdi, dabareeji golle no yaharata 

Dokotorooje 
keewaa, piilki 

laaɓaa 

Riikuuji keɓeteeɗi 

Burooji 

Kujje politiiki e miilooji yimɓe 

jawdi 

Ko ɗum minñata 

Sabaabuuji 
Hakkundeeji 
 

Sabaabuuji 

mawdi 



KO JOGITETE NDER POLITIK LEYDI HUUƁUƊO SEKTEEREEJI KEWƊI BANNGAL NEEMINNGOL E DABARE NO GOLLIRTE 

5 

I.1. Yimɓe gollitiiɓe banngal sekteereeji kewɗi  

Ley maɓɓe en tawan gollidiiɓe hono: 

❖ Yimɓe gollooɓe nder cuuɗi batta laamu  : 
- Suudu battaa laamu ndaarano cellal yimɓe, 
- Suudu battaa laamu ndaarano demal, 
- Suudu battaa laamu ndaarano mardi daabaaji,  
- Suudu battaa laamu ndaarano ndiyam, 
- Suudu battaa laamu ndaarano piilki, 
- Suudu battaa laamu ndaarano janndeeji ley leydi,  
- Suudu battaa laamu ndaarano nguurdam yimɓe. 
❖ Cuuɗi battaa laamu goɗɗi : 
- Suudu battaa laamu ndaarano burooji leydi e burooji ndewguuji dow gollidal 

meeriiji (MATD)  
- Suudu battaa laamu ndaarano jaagu, 
- Suudu battaa laamu ndaarano ɓatu e kibaaruuji, 
- Suudu battaa laamu ndaarano golleeji firtooji mbanndu hono doggudu, fiɗude 

balle,  
- Suudu battaa laamu ndaarano ndeenaagu yimɓe e leydi,  
- Suudu battaa laamu ndaarano golleeji finaatawa,  
❖ Burooji e baale :   
- Sekteer gollanooɓe ko’e muɓɓen (gollal ngal laamu hayjaaki) hono   adeɗeeɓe 

gollooɓe dow neemaaji e ñaamagol e ko haɓɓodi e neemaaji ;  
- Meeriiji na ngara kawrite batu neema wooɗi na ɗi ngolla golleeji bantooji neema 

ley talkuru dabare wi’eteendu PLD (Dabare ɓeydoore nguurdam yimɓe gure);  
- Gollidiiɓe kokkooɓe ceede ;  
- Baale mbi’eteeɗe Scaling Up (SUN) : mbaale gollannooje yimɓe, wiɗotooɓe e 

janndeeji universitte, deputtee’ en,  Nason Ini, Kokkooɓe jawdi e  sekteer 
gollanooɓe ko’e muɓɓen.  

I.2. Saɗɗaaji rafo mawɗi kaanuɗi daraneede  

Saɗɗaaji kewɗi na kaani daraneede keɓa rafo yimɓe ɓuyto woodɩ neemagol maɓɓe 
waylitoo,   

- Daranaade golleeji ñifooji rafo sattungo ;  
- Daranaade golleeji ñifooji rafi vittaminni ley neema ; 
- Ɓantaare golleeji yaharooji neemagol suka cecco yeeso e cuka jokolle  ley 

ndewguuji burkina sappo tati ;   
- Daranaade golleeji ñifooji hantagol ƴiiƴal e ɓantaare neemagol rewɓe rimooɓe; 
- Daranaade yimɓe fu keɓa ndiyam lobbam e la’aare ;  
- Gollugol ko wallata hawjaade masiibaaji mawɗi e saɗɗaaji yimɓe ; 
- ɓantaare jannde e jogitaade ɓiɓɓe rewɓe nder cuuɗi jannde ekkol, e darja maɓɓe 

banngal neɗɗaaku e jawdi e ko sariya hokki debbo; 
- ɓantaare hawjagol rafooji yimɓe.  

II. KUJJE POLITIKKI ON 
Wakkati heeƴanaaɗo politikkion yo duuɓi sappo ƴuude hitaande 2020 yahade hitaande 
2029. 

II.1. Mahadi politikki leydi dow sekteereeji kewɗi kaɓɓodiiɗi e rafo 

Politikki leydi sekteereeji kewɗi kaɓɓodiiɗi e rafo na woodi nuyle ko waɗi cowe tati yaasi 
leydi, ley leyɗe et leyɗe ɓaleeɓe e leydi men. 

- Yaasi leydi  

Nder yaasi leydi, nokkuuje kewɗe e talki fu na ngoodi ɗo leyɗe adi aadi daranaaɗe 
hantagol rafo. Na en mbaawi limtude waldeere Scaling Up Nutrition (SUN), Ajenda Nason 
Ini (NU) 2030, yimɓe nder aduna dow batu rafooji n 2025. 

- Ley leyɗe e leyɗe ɓaleeɓe 

Nder yaasi leydi, nokkuuje kewɗe e talki fu na ngoodi Kawrite kewɗe e talki kewɗi fu adi 
aadi banngal no rafo hantorto. 

Hono adi 2063 ndi Waldeere leyɗe ɓaleeɓe, dabare huuɓoore ndewguuji  leyɗe ɓaleeɓe 
bannagl ɓuytagol rafo ƴuwde 2015 yahade 2025, dabare golleeeji leyɗe gorgal leydi 
ɓaleeɓe banngal cellal yimɓe. 
- Ley Piilol leydi  
La daranagol golleeji ittooji raffo na nanna cuuɗi battaa laamu kewɗi wooɗi e yimɓe 
gollooɓe golleeji certuɗi laabi. Kala laawol golle fu na woodi talkuru e nokku ɗo talkuru 
ndun filloto haala rafo, ɗum na waawi ƴartinnde politikki woodu on. Ley piilol leydi e 
dow no leydi yaharata yeesoI na en ngoodi dabare jogorde golleeji e leydi, e politikkaaji e 
secteer mballooji rafo.   

II.2. Miilooji yimɓe Politikki 

Ɗoo e hitaande 2029, yimɓe Burkinafu keɓa tawe fu na kaari, saɗɗaaji muɓɓen keewa 
heɓa ɓantaare leydi ɓooya sanne. 

II.3. Noyle kooreeje 
Politikki ñiɓaakana dow nuyle nay (04) mawɗe:  
Hawrondinnde ko jeydaaka: heɓa ko heewi fu tawe nder golle ɗen (sarwiisi laamu, golle 
ɗe laamu jeyaa, baale yimɓe,) kaanuɓe gollidinnde heɓa rafo timma ley Burkina Faso. 

- Humpitinnde no golle yaari: Kala gollideteeɗo fu holla noy woni battane golle 
muuɗum heɓa hoolaare waɗa hakkunde yimɓe. 

- Sii gollideteeɓe (gorko e debbo) : ley gollal nagal na haani wattano hakkillo ko 
gorko hassingini, ko debbo muuyata, ko yimɓe ɓe ngal talkaaɓe maa malliɗinɓe 
njiɗi heɓa ɓantaare waɗa ley piilol leydi banngal neemagol yimɓe. 

- Fonndugol hakkunde gollidiiɓe: moƴƴinnde hakkunde gollidiiɓe no yoɓirte (worɓe 
– rewɓe, ngalluuje – gure ladde, galo – talka, leñol famɗugol – leñol hewngol.) ko 
yimɓe ma pelle yimɓe lo’uɓe tampinirte. 

II.4. Tindinooji paabotooɗe golle ɗen 

Ko riiwete nder politikki on wo ɓantaare neemagol yimɓe e ko ɓuri fu rewɓe, sukaaɓe e 
yimɓe kasingimɓe mballaaji, fu na kaani daraneede dow golle ɗen.   
Ko riiwete ley battane golle politikki leydi dow golle daranaado neemagol yimɓe: 
Neemagol yimɓe ɓeydoke tawe ko buri fu rewɓe e sukaaɓe. 
Adaduuji yimɓe leydi eeleteeɓe hewtede banngal golleeji politikki leydi dow 
daranaade neemagol yimɓe 2020-2029 
Etirɗi adadu riiweteeɗo  Puɗooɗe 2018 Ko riiwete 2024 Ko riiwete  2029 

Rafo ngo tayrata  25,4 % 20 % 15% 

Rafo sattungo  8,1 % < 5 % < 5 % 

Famɗude teddeefi wakki 
nde rima (jibina)  

9,7 % 9,5 % 7 % 

Muynugol inniiyo tan  55,8 % 69 % 80 % 

Keewal neemaaji sukaaɓe 
ɓe lebbi 6 yahade 23 mois 24,6 % 27,5 % 30 % 

Nokkuuje ɗe ɗum huuɓi  78,1 % (MAS) 
30,5 % (MAM) 

87,3 % (MAS) 
50,1 % (MAM) 

95 % (MAS) 
70 % (MAM) 

Laabi golle joy fukkina, kala laawol fu na riiwa kujje ɗiɗi.   
Laawol golle 1 : ɓuytugol rafo 

Rafo ko tayrataa na heɓa ko ɓuri miloyo go’oto suka mo duuɓi mum ñaki 5. Ndelle, 
ɓuytugol adadu sukaaɓe ɓe rafaaɓe na tilsi cuuɗi battaa laamu goɗɗi ɗi naata ley golle 
ɗen.  

Ko riiwete e golle 1 : Ɓantaare golleeji kokkooji yimɓe neema ko ɓuri fu rewɓe 
dabareeduuɓe, sukaaɓe musinooɓe e sukaaɓe togoosuɓe. 

Ko riiwete e golle 2   : yaajinde nokkuuje e darja golle ɗen ley mballaaji kokketeeɗi 
yimɓe rafaaɓe rafo sattungo. 

Laawol golle 2 : Ɓuytugol rafi vittamin nder neema   

Kujje nafooje terɗe ley neema wo vittaminniiji hono (vittamin A,   asiid folik) e 
lamɗamaaje hono (fer, lamɗam iyode).  Golleeji golleteeɗi heɓa rafi vittamin ley neema 
ɓuyto wo mballa heɓa rafo timma. 
Ko riiwete e golle 1    : ɓuytude rafi vittamin A,  iyood e kalsiyom ley neema 

Ko riiwete e golle 2 : ɓuytude ko ƴiiƴam timmata e rewɓe dabareeduuɓe, sukaaɓe 
potorɓe,  sukaaɓe ñakuɓe duuɓi joy e yoni yahade ekkol.  

Laawol golle 3 : daranaade golleeeji ɓuytooji fantinde neemagol e ñawuuji ɗi tayrataa 
dey raaɓata kaɓɓodiiɗi e rafo.  
Fantinnde neemagol woni neemaade adadu neema ko ɓuri haaju terɗe banngal ko hokkaɗe 
semmbe (Waldeere aduna daraniinde cellal yimɓe).  

Ñawuuji ɗi tayrataa kaa ngala na raaɓa  (ñaw sikkara, tason ƴeeñoowo) kaɓɓodiiɗi e rafo wo 
ñawuuji ɗi golleeji ɓoyka e neemagol caaɓoto  hono hebbinde sukkara, lamɗam, nebbam ley 
neema eko nandi e muɓɓen.   

Ko riiwete e golle 1 : ɓantaare golleeji lobbi banngal mbookaaji ley neemagol e nguurdam 
la’iiɗam. 

Ko riiwete 2 : ɓeydude mbooɗeefi gollal ñawtugol yimɓe banngal sawrugol  ñawuuji ɗi 
raaɓataa kaɓɓodiiɗi e neemagol  

Laawol golle 4 : Daranaade ndeenaagu cellal neemaaji  
Ɗe golle yo golleeji laɓɓinooji neemaaji keetoriiɗi ñaameteede tan. Golleeji ɗin yo ndeenaagu 

cellal majji e  la’aare majji. Ɗii golleeji fu yo dow gollindal sekteer kewɗi dow dabareeji e 
mballaaji   

Ndeenaagu cellal neemaaji wo daranaade goolleeji no neemaaji ɗin la’orto, mbooɗeefi 
guuree jilla to ɓenndinto ton yahade to waylitinte e rinndeende e mooɓeede. 

Ko riiwete e golle  1 : daranaade kiite ndeenaagu cellal kujje neemeteeɗe  

Ko riiwete e golle 2 : Faabaade golleeji lobbi  ɓeydooji wooɗugol golle banngal 
ndeenaagu cellal neemaaji. 

Laawol golle 5 : daranaade ɓooɗeefi hawjagol nder neemagol  

Hawjagol golleeji banngal neemagol na tilsina waggingol golle ɗen, gontagol golle ɗen, 
etugol golle ɗen, ŋaaraada mballaaji, yaltinde kaalisi ko woni nder suudu battaa laamu 
fu, Ko riiwete e golle 1: daranaade golle yaharooje golleeji deental ngal fu semmbe hono 
golle hooreeɓe walde nden e hawjiiɓe golleeji kawrite banngal neemaaji  

Ko riiwete e golle 2: daranaade golleeji kokkooji porjeezi mbiɗotooɗi keɓa semmbe heɓa 
ko riiwete ɗum heɓa nder neemagol 

III.DABARE GOLLIRDE FUKKINAADE E ETIRDE GOLLEEJI  
 III.1. Dabare gollirde golleeji cuɓaaɗi nder politikki on  
Gineeji gollitirɗi Politikki leydi banngal neemaaji gollirtaakena ley duuɓi joy wooɗi wo 
yimɓe gollidiiɓe woni ko dartini golleeji ɗin.  
Dabare golleeji kaɓɓodiiɗi e neemagol ley duuɓi 2020 2024 mbaylitoke golleeji 
gollirteeɗi hitaande, wooɗi na woodi dabare leydi bannagl kibaaruuji e ɗaɓɓugol kujje ko 
wallatinta neemagol yimɓe.  
Nokku ndewguuji, golle ɗen na ngolle dow mballaaji ƴuwooji tateeji fu dow porjeezi e 
yimɓe nokkuuje ndewgu ngun, meeriiji, Konsey ndewguuji   

➢ Gollooɓe   

Yemɓe kewɓe na ngolla dow golleeji politikki leydi e nokku golleeji kewɗi hono 
neemagol yimɓe :   

• Laamu gofernema, ko  haani waɗude :  

- Ñiiɓinnde nokku ɗo golleeji ɓantooji teddinooji neemagol yimɓe; 

- Yaltinde jawdi (kaalisi, gineeji, e golloɓe)  

- Gollidinnde yimɓe sarwiisi nder laamu leydi   hono gollooɓe maɓɓe ley 
ndewguuji  

• Meeriiji e Konsey rejonal,  na ɗi mballa : 

- Daranagol neemaaji banngal dabareji meeri e konsey rejonal dow innde 
nguurdam yimɓe ndewguuji e gure yahara yeeso…hono ni yaha.  

- Yaltinde kaalisi, gineeji e yimɓe gollooɓe ; 

- Waɗude kawrite batuuji hakkunde yimɓe golloɓe ley laabi Neemagol ; 

- Faabaade gollal ngal downokkuje ɗengal woodi na ngal golle: golleeji 
wottinde kibaaruuji e batuuji adunaaru, e tinndinnoje, yimɓe paamal dey finana 
saɗɗaaji rafo faa ɓe ngaɗa mballaaji nokkuuje maɓɓe (konsey rejono, meeriiji, 
baale e yimɓe mballeteeɓe) e mballaaji goɗɗi ɓeydooji neemagol yimɓe.   

• Sekteer gollanooɓe ko’e muɓɓen, kam du na haani :  

- Daranaade woodinngol neemaaji ngooduɗi riiku sanne : nebbam, vittamin A, 
condi sukaaɓe, niisugol e laatingol neema; 

- Mballondirngol ley hokkugol kaalisi gollirɗi ley kawrite batu golle ɗen ; 

- Formaso,tinndinnooje e mballa 

•   Mbaale gollooje, na darani :  

- Hokkude ceede dow gelleeji neemagol; 

- Wakkati formasooji e faabaade yimɓe kewdo 

-  Daranaaɗe hiiñoteeŋe kibaari hono yimɓe sawti  

• Gollidiiɓe kokkooɓe kaalisi e paabortooɓe golle ɗen anndal :  

- Hokkude yimɓe formasooji ɓeydanooji anndal ko yaharata golle ɗen yeeso;  

- Hokkude kaalisi gollirɗo.  

• Waddanaame golle ɗen : na haani ɓe tawe wakkati dabareeji adete banngal 
suɓagol golleeji golleteeɗi e gineeji nawtorteeɗi fu. 

Yimɓe kawjotooɓe golle ɗen : 

Dow dabare no golle ɗen haani yaharude, ukke kawjotooɓe golle ɗen jey waɗeede :  

-  Konsey leydi batoowo batu rafooji ley leydi (CNCN) : dow dabare battaa 
lammu daraniiɗo cellal yimɓewoni ko ɓe ngollata. Kamɓe hokkata lawol dey 
golleeji ɗin na ngolle, wooɗi na ɓe yamira kala ko wallata golle ɗen fa gasa. 

- Ley Ndewgu, wo konsey rejonal daraniiɗo batuuji banngal rafooji wonik 
joƴƴintaɓe (CRCN) dey na daba dabare ko hani waɗeede dow rafooji ɗin. 

Keddiiɓe ɓen du na goonto, na eta no golle ɗen kaani yaharude fa gasa. 

- Ukkere hegitoore golle ɗen (komittee teknik) : kamɓe hawjoto hooreeɓe 
golle ɗen, kolla ɓe no ɓe njey gollirde, kamɓe woni hooreeɓe talki e dewte 
ngaɗeteeɗe fu,   

- Ukkere yamiroore golle e adoore dabare : saabu  STAN3, suudu battaa laamu 
daraniiɗo cellal yimɓe ndaaranta kala golleeji kaɓɓodiiɗi e rafooji leydi. 

III.2. Dabare fukkinaande banngal goontagol e etugol golle ɗen  

Gootagol golle ɗen e etugol majje fu wo na woni dow dabare kala gollooɓe e gollidinteeɓe 
ley daranagol rafooji yimɓe dow golleeji cuɓaaɗi nder politikki on.  

Dow dabare golle fukkinaande wo STAN woni ko haani goonto dey eta golle ɗen, amma 
ley ndewguuji wo hooreema lokotorooje mawɗe kaani goonto dey eta gollal ngal.   

Yimɓe cuɓaaɓe darano golle neemaagol woni hokkooɓe kibaaruuji dow majjum wooɗi na 
kumpita kibaaruuji e ko nani fu nokku hoore ɓen. 

Kaake etirɗe golle ɗen yo:  

- Alluwal kollowal golleeji e ko riiwete dow gollal fu; 
- Wakkatiiji e golleeji ittaaɗi fa golle ɗen etee ndaare /ko hiiñetee mbooɗeefi gollal 

ngal; 
- Dursitaade ley hitaande golle politikki on; 
- Waɗude hooreeɓe golle e goontotooɓe gollal ngal (haanuɓe gontaade wonin CNCN 

e CRCN). 

III.3. Laabi yaltinirɗi ceede ley golle Politikki leydi e sekteer daraniiɗi heɓa rafo 
timma 

Baale e yimɓe gollidiiɓe fu na kokka jawdi heɓa golle ɗen njahara yeeso. 

❖ Mballa gofernema : Gofernema na woodi kaalisi mo hertani golleeji daraniiɗi 
neema e hokkude mballa dow golleeji paabotooɗi heba rafo timma.  

❖ Mballa gollanooɓe ko’e muɓɓen/golleeji ɗi laamu dawrantaa : Ko ɓe mballirta 
woni heɓinnde nebbam ley vittamin A, moƴƴinde conndi, niisude conndi sukaaɓe 
nafoori terɗe muɓɓen.  

❖ Meeriiji e Konsey rejonal : hokkude gollooɓe, gineeji, kaalisi e waɗude kawrite 
dow tinndinde yimɓe e yottinde kibaaruuji.  

 
3 Relèvement de l’ancrage institutionnel de la nutrition à la Présidence du Faso le 14 juillet 2021. 

❖ Mballa kokkooɓe kaalisi e baale ɗe ngana gofernema jeyi : mballa maɓɓe woni 
hokkude kaalisi gollirɗi golleeji porje e porogaramuuji pukkinaaɗi  

III.4. Parrite kaɓɓodiiɗe e golleeji politikki leyde banngal daranaade rafooji  

Hewtugol ko riiwete e golle ɗen na waawi kujje kewɗe laato sabaabu dey ɗum ñaka.    

Ley kulle mbaawuɗe laƴinnde ko riiwete ɗum, na en mbaawi limtude : 

- Rafi jaɓugol yimɓe kaanuɓe gollideede dow golleeji politikki daraniiɗi rafooji ;  

- Tiiɗormaaji banngal kaalisi e jawdi gollirteendi ; 

- Rafi ndeenaagu yimɓe saabotoongu dillere yimɓe yahade nokkuuje goɗɗe; 

- Wattitagol mbaaki piilki e leydi (nguleefi e pewri)  ko minñata; 

- Ɓanngugol ñawuuji kesi.  

Timminirka 
Dabare adaande banngal polikki daraniiɗo neemaaji e margol e ko wartanta gollidinnde 
Kaananke leydi Burkina wo kujje kollooje kee golle ɗen na njahara yeeso. Amma, 
yaltingol kaalisi kewɗo, daranaade waɗude kawrite kewɗe dow batuuji hakkunde e sera 
ndewguuji leydi na tilsi heɓa gollal ngal waɗa wune ma battane lobbe.  

FECCERE ƊIƊAƁERDE : KO JOGITETEE LEY ALHAALI E LAABI 
PUKKINAAƊI NO NEEMOORTEE 2020-2024 
Dabare laabi cuɓaaɗi ley neemagol ƴuraataana ley politiki leydi  ley neemagol. PSMN wo 
duuɓi 5 waɗiranaa wooɗi fuɗɗataana 2020 yahaade 2024. 

Kujje capppaaɗe ley  dabare laabi cuɓaaɗi keewɗi ley neemagol 2020-2024 

Etirɗi Hitaande 2018 Adadu cappaaɗo 2024 

Rafi neemagol  cattuɗo 25,4 % 20 % 

Rafi neemagol neema cattuɗo 8,1 % < 5 % 

Huyfugol teddeefi  wawtu 
ndimu 

9,7 % 9,5 % 

Muynugol tan  55,8 % 69 % 

Siiji neemaaji lebbi 6-23 24,6 % 27,5 % 

Ko PCIMA ndaaranta 78,1 % (MAS) 
30,5 % (MAM) 

87,3 % (MAS) 
50,1 % (MAM) 

No laabi cubaaɗi ɗiin fukkinira wo, ko jogitetee e laabi cuɓaaɗi ɗinn e no haani golliree.  

I. LAABI CUƁAAƊI E KO RIIWETEE 
1.1. Laabi cuɓaaɗi 
Laawol cuɓaangol 1 : ɓuytugol  rafi nãamugol neema lobbo 
Rafi ñaamugol neema lobbo ley hitaande fu na hewtitoo ko ɓuri miliyon sukaaɓe ley 
Burkina Faso. 

Hawaatimeere 1 na sifoo ko riiwetee e no haani waɗiree ley laawol cuɓaagol 1.  
Hawaatimeere I: Ko riiwetee e no haani gollireede 

Ko riiwetee Ko haani waɗeede 

1. Huynude golleeji 
lobbi 

1. ɓeydugol golleeji lobbi e huuɓindi golleeji ɗiin faa kewta yimɓe 
huynooɓe gollejji ANJE 

2. Waɗugol ley gure nokku mbaawuɗo reenude e huynude golleeji 
ANJE 

2. Wadde dabare golleeji ley leydi heɓa paamiral waɗa ley golleeji 

ngatteeɗi ley yimɓe fu 

3. Wallitinde reenugol e huynugol golleeji ANSE ley dokotorooɓe 

4. ɓeydugol goonɗinde ko dewtere saria wi’i ley adunaaru  dow 
sonnirgol yimɓe kujje goɗɗe faa hooƴa ludde kosam iniiyo e 
wadde dabare no ɗum waawi jokkeed na goontee 

2. Waɗugol golleeji 
kaanuɗi waɗeede 
banngal reenude  
neemaaji ko 
yahadata e 
neemagol 

1.ɓeydugol saadiŋeeji ndimooji ko hokkata terɗe ko sellinta ɗum 

2.Yamiirde wadde maral potorngal e maral ngal waɗanaaka 
talkuru 

3.Yamirde wadde golleeji wallintingol kujje, nawtoraade e 
sonnugol riikuuji  kujje ladde ɗe nganaa lañooje  

4.Yamiirde gollitirgol awdiriiji moƴƴinaɗi (mbelkoy, kamanaari 
ooldi e ñebbe) 

 5. Yaajingol e yamirgol neemagol neemaaji jogiiɗi vitamine e ko 
neeni.  

6.Heyɗitinangol rewɓe laaɓi faa keɓa  no nawtoroo riikuuji ɗiin 

3. Waɗugol golleeji 
kaanuɗi waɗeede 
banngal ndiyam, e 
wadde golleeji ko 
yahadata e la’aare 
neemagol 

1. Yamiirgol gollitirgol laawol la’aare tawee yimɓe tan ngatta ɗum 

2. Yamiirgol yaajinngol golleeji mbaawuɗi ñemmiteede hono 
lootude juuɗem e kaataaree ndiyam maa ndoodi laaɓundi 

3.  Heyɗintingol nawtoraade nokuuje e gineeji l’a’aare  

4. Heyɗintingol nawtoraade nokkuuje ndiyam laaɓuɗam 

4. Waɗugol golleeji 
kaanuɗi waɗeede 
banngal reenude ko 
yahadata e 
neemagol 

1. Yamirgol laabi nildude ceede e poktaabuliji ɓe ngalaa baawɗe  

2. Yamiirgol hokkude mballaaji mbaawuɗi wallude ɓe ngalaa 
baawɗe 

3. Sonnude neemaaji ɗiin coggu ngu yimɓe fu waawi soodude 

5. Waɗugol golleeji 
ko yahadata e 
tindinooje banngal 

1. Yamiirgol wattude cukaloy ndewoy lekkol e wallitinde ɓoy 
faanjottina jannde muɓɓen 

2. Yamiirgol rewɓe jannginee janndeeji finaatawa 

neemagol 
3. Yamiirgol tindinooje banngal neemagol (koreeji janngooɓe, 

sukaaɓe, jannginooɓe e kawtooɓe dagu ɗi golleeji…) 

4. Yamirgol jannginde e hollitinde laabi neemagol ley iniversite, 
lekkolaaji formason 

5. Yamiirgol wadde neemaaji ley janngirɗi tawee na njokki laabi 
neemagol lobbo 

5. Yamiirgol wadde sardiŋeeji e aawude leɗɗe dimooje  

6. Yamiirgol wadde golleeji cellal la’aare ley janngirɗi 

6. Waɗugol golleeji 
ko yahadata e celllal 
banngal neemagol 

1. Heyɗintingol cellal banngal rewɓe e ….(wallitinde wawtu 
ndimu, hokkude dabareeduuɓe fer, yaajinngol ndimuuji, wadde 
peese wawtu reedu) 

2. Ɓeydugol ndaarande ñawiije sukaaɓe dagu reedu doggooru na 
waawi sawrireede SRO/Zinc, sawrude jonte kaɗɗe e ñaw 
bumpuƴƴe 

3. Wadde golleeji ko faddotoo dagu yamirde gollitirde arkillaaji 
cuuwaaɗi, adude cafaaje faa faddoo jonte kaɗɗe nde nduungu 
maa ceeɗu sukaaɓe ɓe duuɓi 3-59, haɓdugol e ñawuuji daaɓooji 
mboowuɗi reenteede e tufooɗe dagu tufooɗe sukaaɓe, 
dabareeduuɓe, faddagol raaɓondirgol ñawuuji hakkunde inniyi e 
ɓiɗɗo banngal Sida wooɗi faa han cellal e neemagol sukaaɓe 
kayeeɓe  

4. Jokkude sawrude  rewɓe e sukaaɓe ɓe kewtaay duuɓi 5 ɓolum  

7. Waɗugol golleeji 
ko waawi huuɓude e 
ɓeydude moƴƴingol 
ndaarannde rafi 
neemagol cattugol 
wawtu wawtu e ley 
dokotorooje 

1. Daranaade gollitirɗi keɓee, cafaaje, gineeji gollitirɗi neemagol 
keɓee ley dokotorooje 

2. Ɓeydande golloɓe dokotorooje annde e gollooɓe ASBC dow 
PCIMA 

3. Daranaade hiiñugol rafi neemagol ley gure 

4. Daranaade formasonji dow PCIMA ley iniversiteeji e Janngirɗi to 
lokotoraako ekiteede 

8. Waɗude golleeji ko 
waawi teeŋinde 

1. Waɗude golleeji yamiraaɗi ɗiin e ley wawkati kulɓiniiɗo 

ndaarande rafi 
neemagol ley 
wawkati kulɓiniiɗo 

Laawol cuɓaangole 2 : ɓuytagol rafi neemaaji  ɗi kanaa ñakuɗe e neema 

Ngol laawol hadatana e rafi neemaaji ɗi kaanaa ñakude ley neema sabu kam waawi 
haɓdugol e rafi neemagol neema lobbo. 

Hawaatimeere ɗiɗaɓerde ley hiire nde sifataakonaa ko riiwettee e golleeji ko haɓɓondiri e 
laawol cuɓaangol 2 

Hawaatimeere II : ko riiwetee e golleeji Kaɓɓondiri e laawol cuɓaangol 2  

Ko riiwetee Ko haani waɗeede 

1. ɓuytude rafi viatmine A ley gurupaaji ɗi 
ngalaa baawɗe 

1. Ñakintingol vitamine A sukaaɓe ɓe lebbi 
6 yahade lebbi 59, rewɓe e sukaaɓe 
hewtuɓe nanneede lekkol 

2. Hokkude sukaaɓe ɓe lebbi 12 yahade 
lebbi 59  baseeje barooje jalɓi, e sukaaɓe 
hewtuɓe nanneede lekkol  

3. Huynugol neemagol neemaaji celllinaaji 
e kɓɓodiiji rafi neemaaji ɗi kaanaa 
ñakude ley neema 

2. ɓuytude rafi ƴiiƴam to haabuuɓe rewɓe, 
sukaaɓe ɓe kewtaahi duuɓi joy e 
hewtuɓe watteede lekkol 

1. ɓeydangol rewɓe e sukaaɓe hewtuɓe 
nanneede jannde fer/aside foliki 

2. Gollude faa diwta laawol gollitirgol 
conndi rafi neemaaji ɗi kaanaa ñakude 
ley neema 

3. Ñifude rafi iode 

1. Ɓeydude bawɗe baale ndaaranooje 
golleji ɗiin 

2. Waɗude nokku faa hoyna soodoyde e 
sonnude lamɗam yode ley batuuji e 
mawɓe hooƴooɓe ko darnetee 

4. ɓeydude waɗude e neemagol neemaaji 1. ɓeydande nokkuuje ngaɗooje neemaaji 

moƴƴinaaɗi cellinooji baawɗe 

2. Wallitinde nokkuuje ngaɗooje neemaaji 
conndiiji sukaaɓe moƴƴinaaɗi heɓa 
njokka saarɗiiji njaadooji e no ɗi njey 
waɗireede  

3. Fiirtude golleeji kumpitooji mbaawuɗi 
wallitinde heɓa neemagol neemaaji 
moƴƴinaaɗi hoya 

Laawol cuɓaangol 3 : ɓeydude semmɓe haɓdudee neemaagol faa diwta e ñawuuji ɗi 
ndaaɓataa kaɓɓoɗiiɗi e neemagol 

Ngol laawol na waawi wallitinde faa haɓbden e ɓotinam mbonɗam, ñaw jaabet, tenson 
ƴeeñoowo, humpitinde yimɓe golleeji lobbi banngal neemagol e daarjingol kujje 
ngaɗirteeɗi neemaaji ley nokkuuje. 

Hawaatimeere III lehiiri nde hollatana ko riiwetee e golleeji cuɓaaɗi laawol 3. 

Hawaatimeere III : ko riiwettee e golleji e ko haɓɓoɗii e laawol cuɓaangol 3 

Ko riiwetee Ko haani waɗeede 

1. Heyɗintingol mballa heɓa 
ñawuuji cattuɗi ɗi kaɓɓodaaki e 
neemagol cawree 

• Faddagol ɓottinan mbonɗam/obesite 

• ɓeydugol mballa heɓa ñawɓe ñawuuji ɗi 
kaɓɓodaaki e ñawuuji ɗi ndaaɓataa 
sawrugol muɓɓen ɓeyda newagol 

2. Darjinde golleeji lobbi e laabi 
nguurndam lobbam 

• Waɗude golleeji faa humpita yimɓe golleeji 
lobbi ko yaadata e neeemagol e laabi 
nguurndam lobbam  

Laawol cuɓaangol 4 : semmbingol golleeji ndeenooji banngal cellal neemaaji 

Neemaaji ɗi laaɓaa kaanaa ñaameede na tampina yimɓe ɓe ngalaa baawɗe. Ngol laawol 
cuɓaangol na wallita reenude neemaaji e darjinde neemaaji laaɓuɗi ɗi ɓii aadama haani 
neemaade. 

Hawaatimeere 4 : ko riiwetee e golleeji kaɓɓoɗiiɗi e laawol cuɓaangol 4 

Ko riiwetee Ko haani waɗeede 

1. Semmbinde laabi saria ko 
yaadata e reenude 
neemaaji 

• Waɗude maa duursitaade dewte, laabi sariyaaji e 
reenude neemaaji 

• Heyɗintinde maa fiirtude laabi sariya ko yaadata e 
waɗugol, waylitingol, adude e resude neemaaji 

• Joƴƴinde waalde hawjotoode maa kawrite hakkunde 
gollidiiɓe ɓeen fu 

2. Ɓeydude bawɗe saruusiiji 
ndaaranooɓe reenude 
neemaaji 

• ɓeydude wattande hakkillo laabi goontagol ñawuuji 
ƴuurooji e neemaaji 

•  ɓeydude gollooɓe e ekkitindeɓe gollooɓe saruusiiji 
ngoontotooɓe neemaaji ande kese. 

3. Wallitinde heɓa golleeji 
lobbi ko yaadata reenugol 
neemaa 

• Sellindi humpitingol reenude neemaaji, e ko ɓeydii 
faa han tiindindee  ɗakkiiɓe neɗɗo ; 

• ɓeydude mballa baale daraniiɗe e yamirooje reenude 
neemaaji ; 

• ɓeydude wallude golloɓe golle neemaaji heɓa njokka 
golleeji lobbi dow reenude neemaaaji. 

Laawol cuɓaangol 5: heyɗintingol laamagol e laabi saria kiitorɗi ko yaadata e 
neemagol 

Laawol hawjorngol anniya mum wo, gollude heɓa ukke golliirɗe ngaɗee e caldi fu. 

Hawaatimeere V hollataana ko riiwette e golleeji laawol cuɓaangol ngool ko riiwette e 
golleeji kaɓɓoɗiiɗi e laawol cuɓaangol 5  

Hawaatimeere rewtude nde: ko riiwette e golleeji laawol cuɓaangol 5 

Ko riiwetee Ko haani waɗeede 

1. Heyɗintingol laamagol dow 
neemagol 

• Heyɗintingol laabi gollirɗi e hawjagol batuuji ley 
kawrita ley calɗi ɗiin fu 

• ɓeydude baawɗe gollooɓe iri iri ley nokkuuje  fu 

2. Heyɗintingol laabi etirɗi dow • ɓeydude wattande hakkillo laabi goontagol  

neemagol neemaaji 

• ɓeydude wattande hakkillo laawol etirgol 
kawtaagol e ko ɗum rimi ley dabare golleeji 
pukkinaaɗi dow neemagol 

3. ɓeydude baawɗe hiiñugol ko 
yaadata e neemagol 

• Darjinde hiiñugol ko yaadata e neemagol 

4. ɓeydude humpitinde, yamiirde 
e wadde batuuji ko yaadata e 
neemagol  

• Wadde dabare ɓeydoore humpitingol 

II. HOKKUGOL KAALISI DABARE LAABI NEEMAGOL  
Dabare laawol ngool na dimmee ummataakonaa miliyaaruuji keme joy e capanɗe jeetati e 
jeetati e miliyonji keme tati e jeenay e ujunaaje hemre e capantati e nay e keme jeetati e 
capanɗe jeɗɗi e ɗiɗi CFA. Soni ɗe peccaama hitaande e saldu fu ko addata nani no ɗum 
waawi hollireede :  

Hawaatimeere: feccugol ceede ɗeen saldu saldu 

Calɗi 2020 2021 2022 2023 2024 Ko hawrata 
Neeminging
ol cuɓaangol 23 159 373 756 27 021 207 127 33 849 912 877 34 264 091 148 37 788 577 809 156 083 162 716 

Hokkude 
ceede e telfi 

19 900 775 879 20 369 670 879 21 715 110 879 18 870 707 880 18 967 707 880 99 823 973 397 

cellal 18 819 978 986 21 031 228 733 23 265 953 761 24 974 163 304 27 224 347 115 115 315 671 900 
Reenugol 
neemagol 

2 692 593 112 5 225 678 372 3 270 441 945 1 474 126 445 1 244 126 445 13 906 966 319 

Reenude 52 100 248 566 30 352 878 566 30 352 878 566 30 352 878 566 30 352 878 566 173 511 762 830 
Janngingol 3 423 963 905 3 544 615 975 3 236 210 975 3 586 982 000 2 943 932 000 16 735 704 856 
Piilki 119 366 932 119 366 932 104 033 599 104 033 599 104 033 599 550 834 660 
Hiiñugol 
hikimaaji 1 551 500 000 1 797 500 000 1 731 500 000 1 878 170 000 1 961 170 000 8 919 840 000 

 Riikuuji ko 
yaadata e 
daabaaji 

675 310 000 681 800 800 694 465 109 701 307 917 708 334 368 3 461 218 194 

Ko hawrata 122 443 111 136 110 143 947 384 118 220 507 712 116 206 460 859 121 295 107 782 588 309 134 872 

Hono ni, senndi ceede mbaaliiɗe e ko dimmetee ley dabare wallii faamee ke kaalisi 
pileteeɗo oon ummataakonoo 223 391 825 229 FCFA ko hawrata e calɗi ɗiin fu. Ɗum 
fiirtataana ke 32 % woni muuraade oon ɗum waraana wi’ude ke kaalisi baaliiɗo oon 
hawrataana 68%. Ndelle laamu na jey ummoo daroo  heɓa no hawronndina kaalisi 
keddiiɗo oon kam e walliiɓem. 

III. MISAALUUJI CELLUƊI 
• Neema lobbo kam hokkata cella, kam waawi ɓantude riikuuji leydi ; 
• Wattude jawdim ley neemagol wo ɓeydude daarja ɓii aadama ; 
• Balɗe ujune araneeje ley nguurndam suka, wo oon wawtu rafi neemagol suka waawi 

daraneede ; 
• Suka mo manngu ñakaay kam laatotoo mawɗo kiɓɓiɗinno ; 
• Watude jawdi ley  faddagol rafi neemagol kam ɓuri wiide sawran joomum so ɗum 

hewtake  ɗum ; 
• Ɓuytude kujje ɗaaɓooje ko ƴuurata e piilki ko waawi bonnude kujje ko ƴuurata e 

neemaaji ; 
•  ɓeydude dabareeji wadde  kujje neemaaji iri iri e wadde golleeji ceeɗu heɓa ɓeyda 

neema 
• Jokkude laabi la’aare ko yaadata e waɗugol neemaaji na reena banngal cellal 
• Yamiirde marude liikoy pamaroy jokkiikoy kuukoy ko terɗe ƴamata, ñaameteekoy faa 

laaɓa na wallita neemoteeɓe  
• Kujje keɓeteeɗe ley gure soni moƴƴinaama faa wooɗa dey yimɓe na ñaama ɗum na 

waawi wallitinde terɗe  ko ƴamata, na wallita riikuuji keɓee e ɓuytude soodoyde kujje 
goɗɗe yaasin leydi ; 

• Keewal siiji mbuudiiri wo huunde newiinde sabu na wallita faa iri iri neemaaji keɓee 
wooɗi na wallita ko terɗe ƴamata ɗum heɓee faa heƴa ; 

• Hiiñude kujje ɗeen heɓa ko wooɗi heɓee (ñalaande nde huunde ndee waatata…) ; 
• Wattude cukaloy ndewoy lekkoy e wallude ɓe tabitata ; 
• Waɗude sardiŋeeji ley janngirɗi ; 
• Suka soni ɓeydagol muuɗum rewaay laawol fu na yaawi ɗiimitaade cuuɗi wooɗi na 

waawi yoppude lekkol. 

IV.WINNDANNDE YAMIROORE POROGARAM SUKA NA WOODI KAANE 
MAWNUDE  

 

 

Porogaram suka na woodi wooduɗo kaane mawnude waɗana ngol ɗerewol faa holla ko 
jogitete nder politikki e dabare neemagol ley leydi Burkina, porogram suka na woodi 
kaane mawnude ,na yiɗi wattude mballam heɓa humpita wooɗi wallita ɗe dewte ɗiɗi 
paamanee faa wooɗa faa gollitirtooɓe e majji paama no nde jey gollitirteede. Ɗum saabi, 
Right to Grow na yamira yimɓe fu ley Burkinae meere en heɓa ngatta mballa muɓɓen 
wooɗi mono fu daroo golla ko jey gollude heɓa gollal ngaal tabita dey nafa sukaaɓe 
Burkina fu. 
 


